
IRAGARKIA

Tolosako merkataritza sektorea indartzeko 

dirulaguntza-programaren ordenantza idatzi aurreko kontsulta publikoa bideratzeko

AURREKARIAK

39/2015 Legeak, urriaren 1ekoak, Administrazio Publikoen Prozedura Erkidearenak, VI.
Tituluan arautzen ditu administrazio publikoen legegintza ekimena eta erregelamenduak
egiteko ahala, eta berrikuntza batzuk sartu dizkio aurreko erregulazioari, helburu nagusia
izanik herritarren parte-hartzea handitzea arauak prestatzeko prozeduran.

Hala, lege horren 133. artikuluan xedatutakoaren arabera, araudi proiektu bat prestatu
aurretik, kontsulta publikoa egin behar da. Honela dio artikulu horrek:

«133. artikulua. Herritarrek lege-mailako arauak eta erregelamenduak egiteko prozeduran
parte hartzea. 

1. Legearen edo erregelamenduaren proiektua edo aurreproiektua prestatu baino lehen,
kontsulta publiko bat bideratuko da administrazio eskudunaren webgunearen bitartez, eta
jasoko da zer iritzi duten etorkizuneko arauak uki ditzakeen subjektuek eta antolakunderik
ordezkagarrienek puntu hauei buruz:

a) Ekimenaren bitartez konpondu nahi diren arazoak.

b) Arau hori onestea beharrezko eta egoki den.

c) Arauaren helburuak.

d) Izan litezkeen bestelako aukera erregulatzaile eta ez-erregulatzaileak».

Oraingo  honetan,  Tolosako  Udalaren  asmoa  da  Tolosarako  merkataritza  sektorea
indartzeko  dirulaguntza  programa  arautuko  duen  ordenantza  idaztea  eta  onartzea.
Legeak  ezarritako  prozedura  betetzeko,  aldez  aurreko  kontsulta  publikoa  egingo  du,
ordenantza onartu aurretik.

Herritarrek, erakundeek eta elkarteek hala iritziz gero, parte hartu ahal izango dute eta
ekarpenak egin, bi bide hauetako edozein erabilita:

• Helbide elektroniko honetara bidalita: merkataritza  @tolosa.eus   

• Udalaren Erregistroan aurkeztuta, aurrez aurre zein telematikoki (Plaza Zaharra 
6-A, Tolosa).

Horretarako,  15  lanegun  izango  dituzte,  iragarkia  argitaratu  eta  hurrengo  egunetik
kontatzen hasita.

EKIMENAREN BITARTEZ ERANTZUN NAHI DIREN BEHARRIZANAK

Apirilaren  7ko  Euskadiko  Toki  Erakundeei  buruzko  2/2016  Legeak  17.1  artikuluan
jasotzen du udalerriko eskumen propioen artean daudela, batetik, tokiko ekonomia- eta
gizarte-garapena;  eta,  bestetik,  barne-merkataritza  antolatzea  eta  kudeatzea;  zentzu
horretan,  baita txikizkako  merkataritza  planifikatzea  eta  antolatzea  ere,  hirigintza-
antolamenduko irizpideei eta lurzoruaren arrazoizko erabilerari erantzunez. 
Alor horretan, Tolosako Udalak legeak zehazten dituen eginkizunak gauzatu nahi ditu, are
gehiago gaur egungo errealitatea kontuan izanda. Izan ere, hiri-ekonomia osatzen duten
sektoreak eraldaketa prozesu sakon batean murgilduta daude hainbat erronkei erantzun
behar  baitiote:  kontsumo  ohitura  berrietara  egokitzea;  informazio  eta  komunikazio
teknologia berriak txertatzea; omnikanalitatea garatzea; errelebo faltari eta ekintzailetasun
tasa baxuari erantzutea; kale espazioak egokitzea; lokal hutsen kudeaketa, e.a.
Eraldaketa horiek guztiek hiri-ekonomiako sektoreen biziraupena baldintzatzen dute, eta
faktore horietan  eragitea ezinbestekotzat jotzen da horien eragin negatiboa gutxitzeko,
eta  guztiaren  gainetik  udalerriko  bizi-kalitatea  eta  kohesio  soziala  bermatzen  dituen
merkataritza eredua (hiri  ekonomia) mantentzeko. Horregatik Administrazioaren ardura
da,  besteak beste, ekintzaile eta negozio berriei  babesa eskaintzea, bertako garapen
ekonomikoa lehenetsiz.
Beraz,  hiri-ekonomia  osatzen  duten  sektoreak  indarberritzeko eta  jasangarri  egiteko
ordenantza bat egiteko beharra dago.

ORDENANTZA HAU ONESTEA BEHARREZKOTASUNA ETA EGOKITASUNA

Udalak ibilbide luzea du egina hiri-ekonomiaren sustapen eta hiri espazioaren kudeaketa
esparruan, azken urteotan aurrera eramandako ordenantza eta dirulaguntza programen
bitartez: horren adibide dira merkataritza sektorea biziberritzeko dirulaguntzen programak
arautzen dituen ordenantza eta  Erretengibelen SA sozietatearen bitartez bideratutako
Tolosako hirigune historikoan enpresak sortzeko laguntzen oinarriak.

Aipatutako ordenantzaren bitartez, 2017. urteaz geroztik, Tolosako enpresen transmisioan
laguntzeko eta merkataritzako eremuak erakargarri eta atseginagoak egiteko bi programa
garatu dira: Berriz Tolosa eta Gune Biziak. Bestalde, Errentengibelen bitartez, Tolosako
hirigune historikoan, lokal hutsetan kokatu diren enpresaritza ekimenei alokairurako eta
birgaitzeko laguntzak kudeatu izan dira.

Egindako bideari jarraipena eman nahian, eta 2021eko abenduaren 31n Errentengibel SA
sozietatearen disoluzioa eman zela aintzat hartuta, sortutako egoera berrira egokitzeko
eta  beharrizan berriei  erantzuteko  ezinbestekoa  da  ordenantza  baten  bitartez
merkataritza suspertzeko dirulaguntza programa aldatzea.

ORDENANTZAREN HELBURUA

Ordenantzaren  helburu  orokorra  hiri-ekonomiaren  esparruko  jarduera  ekonomikoa
sustatzea  izango  litzateke.  Zehazki,  ondorengo  jarduerak  sustatzeko  dirulaguntza
programak arautzea:

 Negozioen arteko eskualdaketa.

 Tolosan enpresaritza ekimena abiaraztea. 

 Kale-espazio eta lokal hutsak dinamizatzeko ekintzak sustatzea.

IZAN  LITEZKEEN  BESTELAKO  AUKERA  ERREGULATZAILE  ETA  EZ-
ERREGULATZAILEAK

Irtenbide bakarra proposamena hau dela uste da, beraz, dirulaguntza hauek zuzendu eta
arautu nahi dira. 

Tolosan, 2021eko ekainaren 10ean

Nerea Letamendia Belloso

Turismo, Merkataritza eta Azoketako zinegotzia

